
Rezime/Abstract

Magistarski rad ispituje raspostranjenost metonimijske upotrebe imenica koje označavaju dijelova tijela na engleskom i
bosanskomjeziku. U prvom dijelu rada je predstavljen teorijski okvir za identifikaciju i određivanje konceptualnih
metonimija koji su prvobitno započeli George Lakoff i Mark Johnson, a potom unaprijedili Günter Radden i ZoltanKövecses.
Metonimija je u njihovim djelima predstavljena kao kognitivni proces zasnovan na konceptualnoj bliskosti dva entiteta, u
kojoj jedan entitet predstavlja drugi. Oba entiteta pripadaju istoj domeni ili IKM-u (IdealiziranomKognitivnomModelu) te se
po tome razlikuju od drugog kognitivnog procesa zvanog metafora. Savremeni pristupi metonimiji pokušavaju odrediti
njenu precizniju definiciju, kao i prirodu interakcije sa metaforom. Drugi dio rada predstavlja analizu metonimijske
upotrebe dijelova tijela u engleskom i bosanskom jeziku. Analiza je pokazala da je metonimijska upotreba dijelova tijela
prisutna u oba jezika, pri čemu oni ispoljavaju značajan stepen podudarnosti.

